
IMIYALELO NENGCACISO
Funda le miyalelo ngenyameko phambi kokuba ugalise ukuphendula imibuzo.
1. Musa ukuzama ukufunda lonke iphepha lemibuzo. Yiya kwiphepha

lesiqulatho elilandelayo uze uphawule amanani emibuzo esetwe kwiincwadi
ozifundileyo kulo nyaka. Emva koko, funda le mibuzo uze ukhethe leyo ufuna

ukuyiphendula.
2. Eli phepha linamaCANDELO amaNE:
ICANDELO A: Inoveli (35)
ICANDELO B: Idrama (35)
ICANDELO C: Amabali amafutshane (35)
ICANDELO D: lIsihobe (35)
3. Phendula imibuzo emiBINI kumacandelo amaBINI, ngolu hlobo:

ICANDELO A: INOVELI
Phendula umbuzo kwinoveli oyifundileyo.

ICANDELO B: IDRAMA
Phendula umbuzo kwidrama oyifundileyo.

ICANDELO C: AMABALI AMAFUTSHANE
Phendula imibuzo esetwe kumabali amafutshane omaBINI.

ICANDELO D: IMIBONGO
Phendula imibuzo esetwe kwimibongo yomiBINI.

Sebenzisa itshekhlisti ukuzincedisa.
4. Landela imiyalelo esekugaleni KWECANDELO NGALINYE ngononophelo.

5. Nombola iimpendulo zakho kanye ngokwendlela ekunonjolwe ngayo
kwiphepha lemibuzo.

6. Qala ICANDELO NGALINYE kwiphepha ELITSHA.
7. Sebenzisa imizuzu engama-75 KWICANDELO NGALINYE.
8. Bhala ngokucocekileyo nangokucacileyo.

Akuvumelekanga ukufotokopa eli phepha Tyhila iphepha

IPHEPHA LESIQULATHO

DBE/Novemba 2022

Eli phepha liza kukunceda ukwazi ukukhetha imibuzo ofuna ukuyiphendula

ngaphandle kokufunda lonke iphepha.

ICANDELO A: INOVELI
Phendula NAWUPHI umbuzo OMNYE okwinoveli oyifundileyo.

INANI LOMBUZO AMANQAKU IPHEPHA
1. Kusa Kusihlwa 35 5
2. Umgol' uphandle \ 35 8
3. UMonwabisi \ 35 11
ICANDELO B: IDRAMA
Phendula NAWUPHI umbuzo OMNYE okwidrama oyifundileyo.
4. Ndiyekeni | 35 | 14
5. Inzala YamaRhamba \ 35 | 18
ICANDELO C: AMABALI AMAFUTSHANE
Phendula YOMIBINI imibuzo esetwe kumabali amafutshane.
6.1 'Umhlahlo ngamehlo' | 18 22
6.2 'Ngumntu onjani l0?' \ 17 24
ICANDELO D: ISIHOBE
Phendula YOMIBINI imibuzo esetwe kwimibongo.
7.1 'Indoda yokwenene' | 18 25
7.2 'Mfazindini wase-Afrika' 17 26

Akuvumelekanga ukufotokopa eli phepha

Tyhila iphepha

ITSHEKHLISTI

QAPHELA: Phendula imibuzo emibini kumacandelo amaBINI.
Phawula (V) amacandelo owakhethileyo.

DBE/Novemba 2022

ICANDELO [INOMBOLO INANI PHAWULA
ZEMIBUZO LEMIBUZO ()
EPHENDU-
LWAYO
A: Inoveli
(Kusa Kusihlwa) 1-3 1
(Umgol' uphandle)
(UMonwabisi)
B: Idrama
(Ndiyekeni) 4-5 1

(Inzala YamaRhamba)

C: Amabali amafutshane

(‘'Umhlahlo ngamehlo®) 6.1 +6.2 1
('Ngumntu onjani 10?")

D: Isihobe
('Indoda yokwenene') 71+7.2 1

(‘Mfazindini wase-Afrika')

QAPHELA: Qinisekisa ukuba uphendule imibuzo kumaCandelo amaBINI kuphela.

Akuvumelekanga ukufotokopa eli phepha

Tyhila iphepha

ICANDELO A: INOVELI

Kweli candelo, kukho imibuzo esetwe kwezi noveli zilandelayo:

e Kusa Kusihlwa nguKS Bongela

e Umqol' uphandle nguMAP Ngani

e UMonwabisi nguZA Japhta

Phendula YONKE imibuzo ekwinoveli oyifundileyo.

UMBUZO 1: KUSA KUSIHLWA - KS Bongela

Funda ezi zicatshulwa zilandelayo zithatyathwe kule noveli uze uphendule imibuzo
esetwe kwisicatshulwa ngasinye. Amangaku awabelwe umbuzo asisikhokelo sobude

obulindelekileyo bempendulo.

QAPHELA: Phendula imibuzo esetwe kuzo zoziBINI izicatshulwa, oko kukuthi
UMBUZO 1.1 noMBUZO 1.2.

11 ISICATSHULWA A

Waphuma wonke umgwenye obomvu, wazinikela kwezi zawukawu. Lathi
lingekaqgalisi netheko kwaba sekuvakala, ukutshongola nokungqungga
kweemazi ezimabele made ukanti iintshili neenkxentsi apha ekhabeni
nakumthinjana zazisina iingodwane. Ufazana olu Iwalude Iluphukaneke
luyiyizele ngokungathi _ngumhla womtshato okanye ngogayi. Onje wona 5
umhla awuzange ulityalwe kuba wawuzibalula ngentlutha neziyunguma.

Zenziwa iintetho zizinxiba-mxhaka zasemaMpondweni zidibene nemantyi
yaselLusikisiki. Kwakuzele ngabanye ooggirha baPhesheya kweNciba.
IKumkani yamaMpondo aseQawukeni yona yabachaza abantu ngokuthi
entethweni yayo: 'Ngenxeni yokuba amatheko alolu hlobo enqgabile, 10
kuyimfuneko kuthi bazukulwana bakaPhaho ukuba sithi le ndebe izele
yincindi yenkqubela yakufika phambi kwethu siyingcamle ngeentliziyo
ezingenamkhinkqi, ukuze siyetyise side siyityekezele nakwizizukulwana
zethu. Thina maMpondo sinethamsanga kuba namhlanje sizalelwe unyana,
othe naxa imfundo yakhe eyifumene elizweni, kodwa inkaba yakhe 15
yamtsalela ekubeni eze kokwabo kooyise. Ke lusapho lukabawo,
msingatheni lo mntwana kuba ngowenu; akuphuma endleleni mthundezeni,
ningadinwa nguye kuba akayi ndawo. Wena ke nyana, mzukulwana kaGadla,
naba abantu bakowenu, amaMpondo omthonyama uqobo, othande ukuba
uze Kkusebenza kuwo. Nawo akwamkela ngothakazelo nangovuyo 20
njengenzala yalapha. Egameni lomzi wasemaMpondweni, ndikungwenelela
impumelelo nekamva eligagambileyo." Kuthe emva kokuba kuthethe
ikumkani, kwadubula ufafa olude, utyingotyingo olugetyeza okwengcongolo
yodada.

Akuvumelekanga ukufotokopa eli phepha Tyhila iphepha

Xela ukuba kwakutheni ukuze eli theko libanjelwe eLusikisiki.

Nika isafobe esifumaneka kwinkcaza ekrwelelwe umgca
ngaphantsi kwisicatshulwa uze uxele ukuba sicacisa ntoni ngeli
theko.

Xela izinto zibe MBINI ezivelayo kwesi sicatshulwa ezibonisa
ukuba eli bali lighubeka kweli xesha lokhanyo.

Khankanya ngokwasebalini izinto zibe MBINI ezinggina ukuba
abantu baseLusikisiki babemxabisile uMpumelelo.

Sesiphi isiganeko esenzeke kwitheko likaMpumelelo
elaliseThekwini?

Nggina ukuba uNtongana ungomnye wabaxhasi bakaNozililo kule
noveli.

Yintoni awayengayazi uThamsanga malunga neyelenge lokuzama
ukutshisa ivenkile yakwaNtsibande?

Phawula ngokungafaneleki kokubangwa kwevenkile
yakwaNtsibande ngabakwaMakhwetshu.

Cwangcisa impendulo yakho ngolu hlobo:
(@) Ibango labakwaMakhwetshu ngale venkile.
(b) Isizathu sokungafaneleki kwebango labo.

Nika uphawu lube lUNYE ongalungwenela kwisimo sikaYolisa kweli
bali.

KUNYE

Tyhila iphepha

)

2)

)

)

(2)

(1)
(2)

(1)


https://www.teachme2.com/matric

IsiXhosa Ulwimi Lokugala Olongezelelweyo (FAL)/P2 7 DBE/Novemba 2022
NSC

1.2 Funda esi sicatshulwa silandelayo uze uphendule imibuzo.

ISICATSHULWA B

Isibhedlele sikaMpumelelo sineminyaka emihlanu sikho. Amasebe asele
akhiwe ukusandisa mathathu. Kukho eli lokunyanga wonke ubani, kwaza
kwakho eli labagula zizifo eziyelele enggondweni, laza elinye yaleli lezifo
zemiphunga. Sinooggirha abane abasisigxina esibhedlele ngaphandle
kwabeza besuka ezindaweni abasebenza kuzo ngaloo mihla beza ngayo. 5
Sifumana inkxaso evela kuRhulumente ngonyaka ngamnye.

Sinegela elimnandana labongikazi bamahlelo onke. Into kaNtsibande
yongamele ngokwasemagunyeni kaRhulumente kangangokuba seyakhelwe
indawo yokuhlala kwalapho phakathi esibhedlele, eli xa inkosikazi igcine
amashishini abo ekhaya. Amashishini eThekwini asaghuba 10
ngokungenasikhwasilima. Unyana kaMpumelelo kuthiwa nguMzamao.
Unodade wabo, isomikazi ekuthiwa nguNangamso. Apha esixekweni
sekuzele iikliniki athathe inxaxheba ekusekweni kwazo uMpumelelo, nathi
azivelele ngamaxesha athile. Abantu bayabuthakazelela ubukho bazo kuba
ziluncedo. Kodwa kuzo zonke ezi zinto, umhlaba ubungasoloko usihla. 15
Kwenye uthe xa ancedisa omnye umongikazi owayethunyelwe ukuba aze
kongamela ikliniki, wagxothwa kakubi ligagobana lamadoda ekwakubonakala
ukuba akamazi ukuba unguggirha. Kaloku uggirha owayesaziwa
wayengumntu oMhlophe. Enye indawo ngenxa yokuba semva kwale lali
kwacaca ukuba aba bantu abayingene into yokuba inesi ibe ngumntu 20
oyintombazana kuba babesithi abanakuthumela abafazi babo baze kuzaliswa

ngamantombazana.
1.2.1 Xela ukuba kwakutheni ukuze isibhedlele sikaMpumelelo sibe
namasebe amathathu. (2)
1.2.2 Lizisa yiphi intsingiselo ngooggirha besibhedlele sikaMpumelelo
igama elikrwelelwe umgca ngaphantsi kwinkcaza engezantsi?
Sinooggirha abane abasisigxina esibhedlele. (2)
1.2.3 Ayevakalelwa njani amadoda elali ngokusebenza kwenesi
eyintombazana kwiklinikhi yendawo yawo? Xhasa impendulo
yakho ngolwazi olukwisicatshulwa. 3)
124 Nika amagama abazali bakaMpumelelo. (2)
1.2.5 Xela izinto zibe MBINI ezenzeke kuMpumelelo ezisisiphumo
sezenzo zabakwaMakhwetshu kubazali bakhe. (2)
1.2.6 Wenza ntoni uZet ukuze uMpumelelo abe nomsindo emdanisweni? (2)
1.2.7 Ukubonakalise njani uThamsanga ukuthembeka kwakhe kusapho
lukaLungile? (2)
1.2.8 Khetha impendulo echanekileyo kwezi zikwizibiyeli.
Le noveli (yinoveli engemiba yentlalo/yinoveli engolwaphulo-
mthetho). Xhasa impendulo yakho ngolwazi olusencwadini. (3)
[35]

UMBUZO 2: UMQOL'" UPHANDLE — MAP Ngani

Funda ezi zicatshulwa zilandelayo zithatyathwe kule noveli uze uphendule imibuzo
esetwe kwisicatshulwa ngasinye. Amangaku awabelwe umbuzo asisikhokelo sobude
obulindelekileyo bempendulo.

QAPHELA: Phendula imibuzo esetwe kuzo zoziBINI izicatshulwa, oko kukuthi
UMBUZO 2.1 noMBUZO 2.2.

2.1 Funda esi sicatshulwa silandelayo uze uphendule imibuzo.

ISICATSHULWA C

Uphinde wadimbaza umf' omkhulu kuba ingxowa leyo yayingxalwe kanobom.
Engadubekanga kuyaphi uthe gqi kwinto abengakhange abenathemba
lakudibana nayo nasemaphupheni akhe, eyona nto phofu abekade
eyizungula — intw' emnyama yomkhon' ekati!! Uqgale ngokothuka, izibilini

elimnandi lokusijongisisa esi sikrwege-isikrweqge sokufinyeza umlo.

Uzibambe sel' efuna ukukhwaza ngumothuko akuphawula ukuba lolo
hlobo kanye wayeluzungula — i-.38 automatic. Ukhawuleze wawufaka
kwasengxoweni yakhe yebhatyi. Akafumananga yimbi enomdla kuye emva

ukuzibeka ngeendawo zazo ukuzibuyisela kwingxowa abezifumana kuyo.
Nengxowa uyibuyisele kwindawo abeyifumene ikuyo. Naanko ephinda
echwechwa ukuya kuphuma ngomnyango. Uphinde wawuvala kancinci,
engaphandle ngoku. Uthe akubhekabheka akabona mntu wumbi ngaphandle

ubhobhoyi, embombozela eyedwa, ethukisela — kwalaa mntu ebesithi
uwuhlabile! Uphinde wee guququ, wajongana nomnyango kwakhona. Uqgale
ngoko ke ukucinezela elaa ghosha ebeyalelwe ngalo kwakudala wacinezela
walinda akuggiba. Kwakulinde into engasazivayo kukungxama, umthandazo

ukuba abhagwe esemi apho emva kwethuba elingako bahlukene nomfana.
Lude Iwavulwa ucango. ‘'Uxolo nkosazana ngobu bukrwada
bokukuphazamisa ukwamnandi amaphupha,’ ...

zenyuka kwanga sewujoliswe kuye. Zithe zakuthi gingxi, wazinika ithuba 5

koko. Uzicwangcise kakuhle zonke iimpahla abezithaphulula, ezama 10

kwalaa mfana, naye esaqgondele kwelaa thayala, selebile ngathi uhlinza 15

wakhe umnye — ingowokuba umfana wamathayala angabheki. Wayesoyika 20

2.1.1 Xela ukuba kwakutheni ukuze uHlobo abe uyawuzungula lo
mkhono wekati uyi-,38 automatic.

2.1.2 Nika isafobe esifumaneka kwinkcaza ekrwelelwe umgca
ngaphantsi kwisicatshulwa uze uxele ukuba sicacisa ntoni ngalo
mfana kuthethwa ngaye.

2.1.3 Xela izinto zibe MBINI ezivelayo kwesi sicatshulwa ezibonisa
ukuba eli bali lighubeka kweli xesha lokhanyo.

214 Khankanya ngokwasebalini iindawo zibe MBINI agale
wayokuphanda kuzo uHlobo phambi kokuza kuphanda kwaLinda.

Akuvumelekanga ukufotokopa eli phepha Tyhila iphepha

2.1.5 Sesiphi isiganeko esenziwe nguHlobo emva koku kughubeka
kwesi sicatshulwa?
2.1.6 Nggina ukuba uDuma Hlelo ungomnye wabaxhasi bakaLinda.

2.1.7 Yintoni le wayengayazi uHlobo malunga nenkosikazi yakwaHobe
awayedibene nayo esikhululweni samapolisa?

2.1.8 Phawula ngokungafaneleki kwesiggibo samalungu aseMoonglow
Night Club sokuthengisa intsangu eMoonglow.

Cwangcisa impendulo yakho ngolu hlobo:
(@) Imbono yamalungu aseMoonglow ngokuthengisa intsangu.
(b) Isizathu sokungafaneleki kwesigqgibo sawo.

2.1.9 Nika uphawu lube IuUNYE ongalunqwenela kwisimo sikaDuma Hlelo
kweli bali.

KUNYE
Funda esi sicatshulwa silandelayo uze uphendule imibuzo.

ISICATSHULWA D

(2)
)

)

(1)
(2)

1)

'‘Ndiyakhumbula ngoku ... Ndiyalinggina elakho, uEddie wayeza kuwuphucula
umbutho wakhe. Yayingumhlobo wam omkhulu lowo. Mhla ndacinga ukuvula
ishishini ngemali yelifa likabawo, ndaya kufuna icebo kuye. Ndandisaxakwe
lishishini emandilighube." 'Ndimamele, Joe." 'Wawuse ughuba umbutho
waseMoonglow, naye esequmrhwini elilawulayo. Indlela awavuya ngayo
ndakuza naloo ngxaki ndisayikhumbula nanamhlanje. Eyayimvuyisa
kukucinga ukuba ndineenjongo zokuba ngomnye wequmrhu elo labo.
Wazinika ithuba, echaza ngokubanzi yonke inkqubo yabo, esithi ndofumana
umvuzo wenyanga rhoqo njengabanye bequmrhu, umvuzo owoxhomekeka
kwixabiso lemali endirhume ngayo ekungeneni kwam kubo, endixelela
nokuba ekupheleni konyaka amalungu equmrhu alindelwe sisabelo
esifunyanwa ngenzuzo eyenziwe ngumbutho enyakeni.' ‘Waliyeka, mfondini,
elo cham wawunemali nje?' 'Ndaliyeka, Dick. Ndaliyeka sendikufuphi ukuba
ndiwe. Ngoko ke ndandingekabuphawuli ubuxelegu balo mbutho.
Ndajityilikiswa kwanguEddie lo-wayenyanisekile ke mfondini lo Eddie. Phofu
naye akazange alitsolise elokundinganda. Wathi akuphawula ukuba
ndandingasuke ekhaya ndisekeleze ukungena mbuthweni wakhe, koko ndize
nje ukuza kufuna cebo limbi kuye, wagala ukuba phandle ngemeko
yombutho, endixelela oko kungandiliseki kwawo. Naye wathetha Ile
uyithethayo, eyokuba ukungandiliseki kwawo kubangelwa kukuba usaqala.’
'Wayenyanisile, Joe.' 'Ndiyabona wavuya ndakumxelela ukuba ndizele ukuba
andicebise ngamanye amashishini. Ndamxelela ukuba ndifuna into
endilisekileyo. Phofu ke sashiyana sinqophisene ...'

10

15

20

2.2.1 Xela ukuba wayeyokwenza ntoni uDick kwaJoe Bumba.

Tyhila iphepha

(1)

Izisa yiphi intsingiselo ngoJoe Bumba inkcaza ekrwelelwe umgca
ngaphantsi kwintetho engezantsi?

Ndaliyeka sendikufuphi ukuba ndiwe ...

Wayevakalelwa njani uEddie ngombutho iMoonglow Night Club?
Xhasa impendulo yakho ngolwazi olukwisicatshulwa.

Nika amagama eentokazi ebezithandana noEddie kule noveli.
Xela izinto zibe MBINI ngokwasencwadini ezenza ukuba ulLinda
abe ngumrhanelwa kwityala lokubulawa kukaEddie Maga

noLulama Zuma.

Wenze ntoni uDuma Hlelo ukutshintsha inggondo kaHIlobo
malunga nokurhanela uLinda ngokufa kukaEddie?

Ukubonakalise njani uJoe ukunyaniseka kwakhe kumhlobo wakhe
uEddie?

Khetha impendulo echanekileyo kwezi zikwizibiyeli.

Le noveli (yinoveli engemiba yentlalo/yinoveli yophando). Xhasa
impendulo yakho ngolwazi olusencwadini.

Tyhila iphepha

)

©)

2)

(2)

(2)

)

3)
[35]

UMBUZO 3: UMONWABISI - ZA Japhta

Funda ezi zicatshulwa zilandelayo zithatyathwe kule noveli uze uphendule imibuzo
esetwe kwisicatshulwa ngasinye. Amangaku awabelwe umbuzo asisikhokelo sobude
obulindelekileyo bempendulo.

QAPHELA: Phendula imibuzo esetwe kuzo zoziBINI izicatshulwa, oko kukuthi

3.1

Akuvumelekanga ukufotokopa eli phepha

UMBUZO 3.1 noMBUZO 3.2
Funda esi sicatshulwa silandelayo uze uphendule imibuzo.

ISICATSHULWA E

Ezi ntetho zazingemnandanga ngomphanga wonyana wakhe zamkhubekisa
kanobomi uThandabantu. Wathi ebathanda ebaxabisile abantu waguquka
ngoku uRhadebe wababona ngamehlo wambi. Wakhulelwa yinggumbo
engathethekileyo ngakuluntu Iwalapho. Waba ngathi wonke loo msebenzi
mhle wayebenzele wona bawulibele kumbi bayamgxeka ngawo. Wathi
ebekade eyimvuzemvuze engakhethe bani ngobubele, waguguka waba
njengebesivalelwe sodwa ithuba elide isilo, ngumsindo awayeba nawo.

Enye into eyayongezelele loo nzondo nempindezelo wayesel' enayo
kukufumanisa ukuba apho kuloo mashishini akhe abo basebenzi
wayebagashile babeyiba loo mali ingenayo. Wavumbulula igumrhu
lobughophololo elibandakanya igela elininzi kwabo basebenzi bakhe,
ingakumbi abo wayebageshe ngokuthi banolwazi ngasekuphatheni
amashishini. Babeneencwadana zabo zomgunyathi apho babebhala khona,
ezo ziginisekiso zokuthenga ukuze banike abathengi abo. Bona ke babesala
bethatha imali leyo ukuze kweyona yenyani incwadi yeziginisekiso kungaveli
kuthenga ukuze kube ngathi akukhange kuthengwe nto. Bona abathengi
babehamba beqinisekile ukuba bathengile akukho bughophololo kuba
neziginiseko zoko banazo. Le ndlela yokuba le mali yaghuba ithuba elide
ingagapheleki kuba abo babebandakanyeka kuyo babeyigcine iyimfihlo yabo
bodwa. Lathi livela elo ghinga labo wabe esithi xa abalayo uRhadebe
afumanise ukuba ininzi imali emkileyo.

5

311 Xela ukuba zazisithini ezi ntetho zazimkhubekisa uThandabantu
ngomphanga wonyana wakhe.

3.1.2 Nika isafobe esifumaneka kwinkcaza ekrwelelwe umgca
ngaphantsi kwisicatshulwa uze uxele ukuba sicacisa ntoni
ngoThandabantu.

3.1.3 Xela izinto zibe MBINI ezivelayo kwesi sicatshulwa ezibonisa
ukuba eli bali lighubeka kweli xesha lokhanyo.

3.14 Khankanya ngokwasebalini izinto zibe MBINI ezinggina ukuba
uThandabantu wayebaxabisile abantu.

3.1.5 Sesiphi isiganeko esenzeke ngenxa yokuphatha kakubi
kukaThandabantu abasebenzi bakhe?

)

(2)

(2)

(2)

)

Tyhila iphepha

3.1.6 Nggina ukuba umamTolo ungomnye wabaxhasi bakaThandabantu
kwezoshishino kule noveli.
3.1.7 Xela into ababengayazi abanye oosomashishini ngempumelelo

kaThandabantu kwezoshishino.

3.1.8 Phawula ngokungafaneleki  kokutyholwa  kukaThandabantu
ngabanye oosomashishini ngokuthwalela ubutyebi.

Cwangcisa impendulo yakho ngolu hlobo:
(@) Imbono yabo ngempumelelo kaThandabantu kwezoshishino.
(b) Isizathu sokungafaneleki kwesityholo sabo.

3.1.9 Nika uphawu lube [UNYE ongalungwenela kwisimo sikaMonwabisi
kweli bali.

KUNYE
Funda esi sicatshulwa silandelayo uze uphendule imibuzo.

ISICATSHULWA F

(2)

(2)

(1)
(2)

1)

UMonwabisi wababalisela ukuba kwiveki engaphaya kwaleyo yayiphelile
kwafika amagosa karhulumente ajongene nezakhiwo, ulwakhiwo Iwazo
nokhuseleko Iwazo. Afika ke apho kwaSihlunu adenda zonke ezo zakhiwo
zaloo mashishini akhe, ngelithi zonke zidala ngoko ke mazidilizwe kuba
zaziyingozi kubo bonke abangena okanye abasebenza kuzo. Loo myalelo ke
wawubangelwe yinto yokuba kwathi kukho inkanyamba ehamba nomoyakazi
omkhulu kwawa esinye sezo zakhiwo kwenzakala abantu abaligela
ababengaphakathi kuso ngelo xesha. Befika zivaliwe nje ezo zakhiwo
kungokuba loo magosa akazange avumele mntu osondela kwa-ukusondela
kuzo. Wema nematha uThandabantu exakwe yinto amakayenze. Eneneni
zona ezo zakhiwo zazisele zizidala kungekuko ukuba uyamonelwa kwathini.
Iminyaka engaphaya kwamashumi amathathu ayedlulile zakhiwayo. Ingxaki
ke yaba kuye, kuba ukuzidiliza yayithetha ukuba sisiphelo sakhe eso kuba
ngokwengeniso yazo yayiza kuba yinkcitho ukuphinde akhe ezinye kuba
kwa-ezi zazingenayo. Phinda ke ukhumbule ukuba uRhadebe ngulowo
wabetha ngengindi phantsi esithi akungekhe kuthengiswe nelinye kuloo
mashishini akhe.

Eyona nto yamfaka engxakini ke yiloo nkcitho wayejongene nayo nokuba
wayeza kuthatha siphi kwezo ziggibo wayejongene nazo. Njengaye nawuphi
na ke usomashishini, uRhadebe wayengayifuni kwaphela inkcitho, kude ke
kugqithise kuye njengokuba wayesele aluphele. UmamTolo wagonda ukuba
makathule ...

10

15

20

3.2.1 Xela ukuba ayezokuthini amagosa karhulumente kwaThandabantu.

3.2.2 Izisa yiphi intsingiselo inkcaza engezantsi?

Wema nematha uThandabantu ...

(1)

)

Tyhila iphepha

3.2.3

3.24

3.2.5

3.2.6

3.2.7

3.2.8

Akuvumelekanga ukufotokopa eli phepha

Wayevakalelwa njani uThandabantu malunga nokudilizwa
kwezakhiwo zamashishini akhe? Xhasa impendulo yakho ngolwazi
olukwisicatshulwa.

Nika amagama eentombi zikamamTolo.

Xela izinto zibe MBINI awaphelelwa ngumdla kuzo uThandabantu
ngenxa yengqumbo awayenayo.

Wenze ntoni uMonwabisi ukutshintsha inggondo kaThandabantu
malunga nokudilizwa kwezakhiwo zamashishini?

Ukubonakalise njani uMonwabisi ukuthembeka kwakhe kusapho
lwakwaSihlunu?

Khetha impendulo echanekileyo kwezi zikwizibiyeli.
Le noveli (yinoveli engemiba yentlalo/yinoveli engolwaphulo-

mthetho). Xhasa impendulo yakho ngolwazi olusencwadini.

AMANQAKU ECANDELO A:

Tyhila iphepha

©)
2)

)

2)

)

3)
[35]

ICANDELO B: IDRAMA

Kweli candelo, kukho imibuzo esetwe kwezi drama zilandelayo:

¢ Ndiyekeni nguDM Jongilanga
¢ Inzala YamaRhamba nguM Mlokoti

Phendula YONKE imibuzo ekwidrama oyifundileyo.

UMBUZO 4: NDIYEKENI - DM Jongilanga

Funda ezi zicatshulwa zilandelayo zithatyathwe kule drama uze uphendule imibuzo
esetwe kwisicatshulwa ngasinye. Amangaku awabelwe umbuzo asisikhokelo sobude
obulindelekileyo bempendulo.

QAPHELA: Phendula imibuzo esetwe kuzo zoziBINI izicatshulwa, oko kukuthi
UMBUZO 4.1 noMBUZO 4.2.

4.1

Akuvumelekanga ukufotokopa eli phepha

Funda esi sicatshulwa silandelayo uze uphendule imibuzo.

ISICATSHULWA G

DBE/Novemba 2022

(Ngentsasa yoMggqibelo sibona uFuneka noZanele ukuvuka kwabo.)

FUNEKA:

ZANELE:

FUNEKA:

ZANELE:

FUNEKA:

ZANELE:

FUNEKA:

ZANELE:

FUNEKA:

FUNEKA:

ZANELE:

FUNEKA:

JERRY:

Yazola imini yeemini. Uhleli Zanele?

Kudala ndihleli intokunayo ndibambe eshushu intlanganiso.
Ulumke ungazisikeli engatheni, hleze lingume ukuba akuyi
kucwaya yonke into.

Yakungena intaka endlwini ayibuyi lubuyayo.

Mawo! Intlwa ayibanjwa ngentloko isavela. Buza kuthi bhabha.
Nambhlanje le ndlu kufuneka ilungiselelwe ukufika kookumkani.
Impahla mayime ngolunye uhlobo.

O! Nkosi yam! Ndinga andingezinikezeli elubala.

Keep your charm and don't lose your head. Indoda yenze
ikuzingele ungawugquki umkhondo.

Izitulo ziza kuma njani?

Yekela kum wena. Inkosana yohlala apha, wena uze uhlale
kwesi sijongene naso, nikwazi ukunggalana. Enye into ke
ndoyiyekela kuwe sana, umdala ungaka nje.

(Atsho ezalatha izitulo.)

(Ukutshona kwelanga.)

Zonke izinto zimi ngoonina (Kulungiswa iitafile zizele zizityo,
eyeziselo iyodwa, eyokutya ikwayodwa.)
Masikhawulezise ntanga, nantsi ifika
(Bakrobe.)

(Kungene aba bantu: M Loni, Lizo Mfula, Jerry Deyi, Molo
Faku, Mandla Tuku, David Yani, Zaci Lindiwe, Pumla Fesi
noLinda Moya. Kubuliswene kwahlaliwa phantsi.)

Mkhaya betha soje, ungenzi mlembelembe wabavangeli.
Kulungile mkhaya, inkomo sele ilungele ukuhlatywa, amade
ngawetyala. Boys and girls, namhlanje sivuyisana nomkhaya
wam uFuneka. Niyazi ukuba akanyotywanga koko uvaviwe
ngemfaneleko ekuphumeleleni ...

imoto  yokuqgala.

Tyhila iphepha

41.1 Xela ukuba yintoni le yayisenza ukuba uZanele abambe eshushu

intlanganiso. (2)
4.1.2 Nika isafobe esifumaneka kwinkcaza ekrwelelwe umgca

ngaphantsi kwisicatshulwa uze uxele ukuba uFuneka ucacisa ntoni

ngaso. (2)
4.1.3 Xela imisebenzi ibe MIBINI yezalathisi zaseqongeni ezibhalwe

ngqindilili kwisicatshulwa. (2)
4.1.4 Khankanya ngokwasebalini izinto zibe MBINI ezinggina ukuba

uMaziko ebesinyolukele isikhundla sobunqununu. (2)
4.1.5 Sesiphi isiganeko esinggamene noZanele esenzeke kanye emva

kwale ngxoxo ikwisicatshulwa? (2)
4.1.6 Nggina ukuba uThandiwe ungomnye wabaxhasi bakaMawonga

kule drama. (2)
4.1.7 Yintoni le wayengayazi uMawonga malunga nothando Iwakhe

noZanele? (2)
4.1.8 Phawula ngokungafaneleki kwempindezelo kaNdila kuMawonga.

Cwangcisa impendulo yakho ngolu hlobo:

(a) Isityholo uNdila asibeka uMawonga. (1)
(b) Isizathu sokungafaneleki kwempindezelo yakhe kuMawonga. (2)
4.1.9 Nika uphawu lube IUNYE ongangalungweneli kwisimo sikaMadala
kweli bali. (1)
KUNYE

Akuvumelekanga ukufotokopa eli phepha Tyhila iphepha

Funda esi sicatshulwa silandelayo uze uphendule imibuzo.

ISICATSHULWA H

DBE/Novemba 2022

(UMawonga uphume endlwini athi nggo kwaThulethu kwafaty' azomi koma
umgala wendoda. Ufike apho sekuhlwile kukho uHombakazi Mafonya, Diliza
Nazo, noNzima Vuma kuselwa.)
DILIZA: Awu! Mfundisi!
MAWONGA: Ukhuza ntoni kwedini? 5
DILIZA: Andikhuzi mfundisi ngekuba ndithi ufika sesenjenje. (Atsho
aphakamise umngxu oseluzekevile.) Bamba mfundisi (emnika
eyakhe iglasi).
MAWONGA: Kuthe kanti ningamadoda, boys. (Atsho eyithabatha. Ibe
yimigudu ukusa emlonyeni isandla sityityimba.) 10
VUMA: Ungangxami mfundisi hleze iphalale.
HOMBAKAZI: O! Guga sithebe. Yingwe le ekuhlohleni.
MAWONGA: Asina ededelana kweli gada.
NZIMA: Kodwa Loni unxila kakubi wena ngathi akufundanga
khawenze nawe kudala usela obu bethu utywala. 15
DILIZA: Mfo wethu, Wenna! Ungagabadeli, yititshala yakho le uthetha
nayo ngolu hlobo.
NZIMA: Suka akutitshwa ngoku, sisela utywala singamadoda sonke.
MAWONGA: Alright boys, Thulethu, sapha ihafu.
THULETHU:  Unotshe! Iphi imali? Akubhatali wena. 20
MAWONGA: Ndinayo imali.
THULETHU: Ina ethe kugala usandibamba imali yesitreyiti nangoku.
MAWONGA: Eli lizwe limi ngemboleko mntanam. Ukuphila ngeenkozo yinto
yabantu abasele bephumelele.
THULETHU: Imali kugala ubuciko abuzi kunceda nto. 25
MAWONGA: Enkosi. (Ethabatha ihafu.) (Kuselwe kwada kwasebusuku.
Uphume apho uMawonga wonda ngendlu kaFuneka.)
MAWONGA: Nkgonkqo! Nkqo!
(Cwaka) Zanele, Zanele! (Cwaka) Zanele vula! Nkgonkqgo!
Nkqo! (Cwaka) (Tywalakahla-wahla wophula ifestile.) 30
ZANELE: Yintoni ebusuku apha?
MAWONGA: Vula uza-ku-ndiva. Vula, vu-u-ula.
ZANELE: Kudala ndakuxelela ukuba funa ndawo yimbi.
42.1 Xela ukuba bazokuthini aba bantu bakwesi sicatshulwa
kwaThulethu. (2)
422 Lizisa yiphi intsingiselo ngoMawonga ibinzana elikrwelelwe umgca
ngaphantsi kwinkcaza engezantsi?
Ibe yimigudu ukusa emlonyeni isandla ... (2)
4.2.3 Wayevakalelwa njani uMawonga ngokungavulelwa kwakhe
kwaFuneka? Xhasa impendulo yakho ngolwazi olukwisicatshulwa. (3)

Tyhila iphepha

424 Nika amagama abalinganiswa abangabongikazi kule drama.

4.2.5 Xela izinto zibe MBINI awaphelelwa zizo uMawonga ngenxa
yempindezelo kaNdila.

4.2.6 Wenze ntoni uFuneka ukutshintsha inggondo kaZanele malunga
nokuthandana nendoda etshatileyo?

4.2.7 Ukubonakalise njani uFuneka ukuthembeka kwakhe kuNdila?

4.2.8 Khetha impendulo echanekileyo kwezi zikwizibiyeli.

Le drama (yidrama eyintlekele/yidrama esisiyolisi). Xhasa

impendulo yakho ngolwazi olusencwadini.

Akuvumelekanga ukufotokopa eli phepha

Tyhila iphepha

2)

)

2)
2)

3)

UMBUZO 5: INZALA YAMARHAMBA- M Mlokoti

Funda ezi zicatshulwa zilandelayo zithatyathwe kule drama uze uphendule imibuzo
esetwe kwisicatshulwa ngasinye. Amangaku awabelwe umbuzo asisikhokelo sobude
obulindelekileyo bempendulo.

QAPHELA: Phendula imibuzo esetwe kuzo zoziBINI izicatshulwa, oko kukuthi
UMBUZO 5.1 noMBUZO 5.2.

5.1 Funda esi sicatshulwa silandelayo uze uphendule imibuzo.

ISICATSHULWA |

GXALABA:

DINA:

GXALABA:

DINA:

GXALABA:
DINA:

GXALABA:

DINA:

GXALABA:

Ngxe-e! Sisi, nokuba yintoni na leyo ikukhathazileyo ngxe-e!
Bamba nantsi into ephungwayo.

Enkosi tata. Ndiyabulela. (Watsho ngesinzulu sona isingqala,
sathi ukubetha kwaso satsho kathathu, sanga ngamaza
okundila kwezulu ukulandelelana. Emva koko wee thimbilili.
Warhabula.)

Ndiyabulela ntombi yam. Yaye ndiyavuya ukukubona uthe
thimbilili, ungcono ngolu hlobo. Akhange ndikuthande konke
konke ukugala kwam ukukubona. Ngokuginisekileyo inkulu into
ekukhathazileyo, yaye imbi. (Esithi nqumama ukuthetha,
amehlo akhe abonakalisa uvelwano ewathe ntsho kuDina,
elinde kuye.)

(Esabibitheka sisinggala, kodwa engcono noko ngoku,
zingasekho neenyembezi.) — Ewe kunjalo tata. Umphefumlo
wam udandathekile kakhulu. Ndenzakele.

Yintoni mntwan' am? Kwenzeke ntoni?

Khohho! Khohho! — (Ugale njalo uDina ethinta isikhohlela.
Waza wambalisela uSajini Gxalaba yonke ingcombolo
engemvelaphi yakhe. Esusela mhla wamenywa nguNoyongo
okokugala, emmemela kwaThambolenyoka. Wahamba nalo
ibali lakhe wayakulithi ga mhla wayegxothwa sele
engasafunwa nguNyoka ...)

Kwekhu! Ntomb' am libuhlungu eli bali lakho. Yaye libi. Inene
ngamava amabi kakhulu. Kodwa ndibuhlungu ntombi yam
ukukuxelela ukuba singamapolisa asinakho ukukunceda kule
ngxaki ukuyo.

(Wothuka wanga uyalama uDina, exhome amehlo efinge
iintshiyi.) — Hayi bo tata! Uthetha ukuthini?

Hayi mntwan' am, ungandivi kakubi. Ayikuko ukuba asifuni
kukunceda ...

5

30

5.1.1 Xela ukuba vyintoni le yayisenza ukuba uDina akhathazeke
kangaka.

5.1.2 Nika isafobe esifumaneka kwinkcaza ekrwelelwe umgca
ngaphantsi kwisicatshulwa uze uxele ukuba sicacisa ntoni
ngoDina.

Akuvumelekanga ukufotokopa eli phepha

5.1.3 Xela imisebenzi ibe MIBINI yezalathisi zaseqongeni ezibhalwe
ngqindilili kwisicatshulwa. (2)
514 Khankanya ngokwasebalini izinto zibe MBINI ezinggina
ukuba uThambolenyoka wayebaxhaphaza abantwana
abangamantombazana. (2)
5.1.5 Sesiphi isiganeko esinggamene noDina esenzeke kanye emva
kwale ngxoxo ikwisicatshulwa? (2)
5.1.6 Nggina ukuba uZanoxolo ungomnye wabaxhasi bakaDina kule
drama. (2)
5.1.7 Yintoni le wayengayazi uThambolenyoka malunga nabasebenzi
bakhe ekwakusithiwa babonwa begetyengiwe? (2)
5.1.8 Phawula ngokungafaneleki kwendlela uThambolenyoka

awayezenzela ngayo ubutyebi.

Cwangcisa impendulo yakho ngolu hlobo:

(@) Indlela azenzela ngayo ubutyebi. (2)
(b) Isizathu sokungafaneleki kwendlela azenzela ngayo ubutyebi. (2)
5.1.9 Nika uphawu lube IUNYE ongalungwenela kwisimo sikaKuku kweli
bali. (1)
KUNYE

Akuvumelekanga ukufotokopa eli phepha Tyhila iphepha

5.2 Funda esi sicatshulwa silandelayo uze uphendule imibuzo.

ISICATSHULWA J

NYOKA: Ndithe yimani maan, hlalani phantsi, niyandiphazamisa.
Ndiyamazi maan lo mntwana. (Ecinga nzulu. Esehla esenyuka
egumbini.)

MKHEFA: Owuphi Skhulu?

NYOKA: Ndithe kahleni maan, niyandiphazamisa. Ndiyamazi lo 5
mntwana. Andigali kuwabona la mehlo.

SDOKHWE: Uthetha usingaye Skhulu?

NYOKA: (Uya eqginiseka ngoku) — Ewe! Ndiyamazi maan lo mntwana.

Uphi uNoyongo? (Ekhwaza) — Noyongo!

MKHEFA: Hayi sebemkile Skhulu. Sidibene nabo xa singena bona 10
bephuma, besithi ubakhulule.

NYOKA: (Ebhuduzela) Oh sebehambile? Kulungile akukho nto. Jongani
apha ke, ndimfuna efile laa mntwana namhlanje. Niyandiva?
Ndimfuna efile. Uyandiva Mkhefa?

MKHEFA: Ndikuva kakuhle Skhulu. 15

NYOKA: Nize ngantoni? Ngala TOYOTA kwakhona?

MKHEFA: Ewe Skhulu.

NYOKA: Hayi suka! Aninakuleqa iBMW ngeTOYOTA apha maan. Inani
nazi izitshixo. Niza kumsukela ngale yam inqwelo. Andifuni
kwenzeke esale veki iphelileyo. Msukeleni ngale yam inqwelo. 20

MKHEFA: (Ethatha izitshixo) — Utsho endodeni Skhulu.

NYOKA: Hambani ke, niye kulinda ngaphambili. Ukusuka nje kwakhe
nikhwele kuye. Kodwa andifuni yenzeke apha kule Hotele yam
yonke le nto. Nimlinde aphume edolophini. Hambani.

(Bathe xa baphumayo wabe uDina emi ngeenyawo 25
ekhawuntaleni, eqongqgoloza eyesine ithothi yegrangqa.
Wagximfiza igilasi ekhawuntaleni washiya imali kumthengisi
akalinda netshintshi wanggala emnyango. Yasesezolo,
uMkhefa noSdokhwe babekeka emva kwakhe.)

MKHEFA: Ngena ngena msinya mfondini maan uyasuka lo mntwana. 30

5.2.1 Xela ukuba babizelwe ntoni uMkhefa noSdokhwe kule ndawo

bakuyo. (1)
5.2.2 Lizisa yiphi intsingiselo igama elikrwelelwe umgca ngaphantsi

kwintetho kaSdokhwe engezantsi?

Uthetha usingaye Skhulu? (2)

5.2.3 Wayevakalelwa njani uThambolenyoka ngobukho balo mntwana

kwihotele  yakhe? Xhasa impendulo yakho  ngolwazi

olukwisicatshulwa. (3)
5.24 Nika amagama abasebenzi bakaThambolenyoka ekwakusithiwa

bagetyengiwe. (2)

Akuvumelekanga ukufotokopa eli phepha

Tyhila iphepha

5.2.6

5.2.7

5.2.8

Xela izinto zibe MBINI awazenzayo uNoyongo kuDina mhla
wayefika kwaThambolenyoka ukuze afunyanwe nguThambolenyoka
kubusuku bokuqgala.

Wenze ntoni uGxalaba ukutshintsha inggondo kaNoyongo ukuze
abelinggina lenkundla?

Ukubonakalise njani uNoyongo ukuthembeka kwakhe kwishishini
likaThambolenyoka?

Khetha impendulo echanekileyo kwezi zikwizibiyeli.
Le drama (yidrama eyintlekele-siyolisi/yidrama esisiyolisi). Xhasa

impendulo yakho ngolwazi olusebalini.

AMANQAKU ECANDELO B:

Akuvumelekanga ukufotokopa eli phepha Tyhila iphepha

)

)

ICANDELO C: AMABALI AMAFUTSHANE

Kweli candelo, kukho imibuzo esetwe kula mabali mafutshane alandelayo:

‘Umhlahlo ngamehlo’ nguLL Ngewu
'‘Ngumnt' onjani lo?' nguLL Ngewu

Phendula YONKE imibuzo ekwibali elifutshane olifundileyo.

UMBUZO 6

Funda ezi zicatshulwa zilandelayo zithatyathwe kumabali amaBINI uze uphendule
imibuzo esetwe kwisicatshulwa ngasinye. Amangaku awabelwe umbuzo asisikhokelo
sobude obulindelekileyo bempendulo.

QAPHELA: Phendula imibuzo esetwe kuzo zoziBINi izicatshulwa, oko kukuthi

UMBUZO 6.1 noMBUZO 6.2.

'UMHLAHLO NGAMEHLO' = LL Ngewu

6.1

Akuvumelekanga ukufotokopa eli phepha

Funda esi sicatshulwa silandelayo uze uphendule imibuzo.

ISICATSHULWA K

Phakathi kwetafile yomtshutshisi nommeli bekukho itafilana ebekubekwe
phezu kwayo impahla efonyoziweyo. Imbonakalo le yayo ibintama ukuba
yimpahla yomntu wasetyhini. Phezu kwale mpahla bekukho ipensile efana
ngwa naleyo ibisemva kwendlebe yommeli. Inkundla asindawo yakukhululela
ngako oko le impahla kubonakala ukuba ize kunika ubunggina bento
eyayibonayo ngemini ethile. Kungenjalo ibiziswe apha ukuza kudiliza
ubunggina bommangalelwa ukuba asibubo obo bommangali.

Emveni kokuba yenziwe yonke imigushuzo elungiselela ukuba lichotshelwe
ityala, uphakamile umtshutshisi wacela uNompoxeko ukuba axelele inkundla
ukuba kwenzeka ntoni ngobusuku bangoMggibelo umhla weshumi
elinesihlanu kuJulayi ngowe-1995.

Uchazile uNompoxeko ukuba ngorhatya lomhla weshumi elinesihlanu waya
eholweni kukhuphiswano loonobuhle. Uyishiyile iholo leyo malunga nentsimbi
yeshumi ebusuku waqgaphela ukuba ulandelwa ngummangalelwa. Kwalile
sele eyishiye kanobom iholo leyo, wagxanya ummangalelwa, wada waza
kufika kuye. Akukho lizwi alithethileyo ummangalelwa akufika koko bajijisene
wade woselwa ngummangalelwa lowo. Koko kujijisana kwade kwaghagheka
kanobom umbhinqo awayewunxibile. UNompoxeko uyinike le ngxelo weva
kuthe ngco entliziyweni yakhe.

Kwesi sithuba umtshutshisi uye kwitafilana ebinempahlana efonyoziweyo
wasiphakamisa esi sibheshu ebuza ukuba ngaba siso na eso. Uvumile
uNompoxeko. Umtshutshisi ubuzile ukuba le ntwazana imke eholweni esi
sibheshu sinomhlaba na koko omnye uphendule ngelithi ...

10

20

6.1.1 Xela isityholo esasibekwa uZolani. (2)
6.1.2 Nika isafobe esifumaneka kwinkcaza ekrwelelwe umgca
ngaphantsi kwisicatshulwa uze uxele ukuba sicacisa ntoni ngale
pensile iphezu kwempahla. (2)
6.1.3 Xela izinto zibe MBINI ezivelayo kwesi sicatshulwa ezibonisa
ukuba eli bali lighubeka kweli xesha lokhanyo. (2)
6.1.4 Khankanya ngokwasebalini izinto zibe MBINI ezazisetyenziswa
njengobunggina bokuba uZolani unetyala lokudlwengula
uNompoxeko. (2)
6.1.5 Nika isiganeko esenzeke kuZolani emva kwesigwebo setyala
likaNompoxeko. (2)
6.1.6 Nggina ukuba uNonkanyezi ungumxhasi kaNompoxeko kweli bali. (2)
6.1.7 Yintoni le lalisithi iggwetha akayivezanga uNompoxeko ngaye
noZolani enkundleni? (2)
6.1.8 Phawula ngokungafaneleki kwendlela awaphatheka ngayo

uNompoxeko kwinkundla yamatyala.

Cwangcisa impendulo yakho ngolu hlobo:

(@) Indlela awaye waphathwa ngayo kwinkundla yamatyala. (1)
(b) Isizathu sokungafaneleki kwempatho awayifumanayo. (2)
6.1.9 Nika uphawu lube IuUNYE ongalunqwenela kwisimo sikaNonkanyezi
kweli bali. 1)
KUNYE

Akuvumelekanga ukufotokopa eli phepha Tyhila iphepha

'NGUMNTU ONJANI LO?' —LL Ngewu

6.2

Akuvumelekanga ukufotokopa eli phepha

Funda esi sicatshulwa silandelayo uze uphendule imibuzo.

ISICATSHULWA L

Kwesi sithuba amadoda akhe adumzela kucaca ukuba akanakuzibamba ide
iggitywe le nkonzo. Kubekho abafazi abakhuzileyo phofu ke kungazeki ukuba
bakhuziswa yintoni. Oku kukhuza kwabafazi kukhumbuze omnye umzili into
ebesel' eyilibele. Uphinde watsho lo mzili ngesikhalo esitsho kwabanda,
‘Yhu..u..u..u..u, Yhu...u...u..u" Lizamile elinye ixhegwazana kubazili 5
ukuthulisa lo ukhalayo. Ulighubile umfo ibali libuhlungu linjalo:
'‘Kwezi veki ziggithileyo besihamba ezinkundleni sisilwa ukuba sikhululelwe
umzimba lo womfi. Le nkosikazi yenza le nto ubawokazi lo wayehlukene
nayo ngonoguku, kangangokuba besingazi nokuba isaphila. Sincedwe apho
liggwetha leJaji elifune isiginisekiso somtshato. Kuthe kanti ubawokazi 10
wayengatshatanga nenkosikazi yakhe yokugala. Inkosikazi esasiginisekile
ukuba wayitshata yeyesithathu. Siye sahamba ke sayokucenga yona ukuba
ibe yiyo esikhulula kule ngxaki. Okunene uMaThiyane urhole isiginisekiso
somtshato, kangangokuba ukhona apha kubazili yaye nguye lo nimva
eman' ukukhala. Ulapha nabantwana bakhe abahlanu.’ 15
'‘Ngenxa yokuphoxeka kwangezolo sibonile ukuba namhlanje asiyi kuphinda
sixhele umzimba ungafikanga. Yiyo lo nto kusekho amadoda asephaya
ebuhlanti nje. Abona bantu baninzi babeze ngalaa mini sasifanele ukuba
singcwabe ngayo. Ndibonile ke ukuba mandinazise ngesi simanga
senkosikazi eyayizenza ixhalanga ngokufunana nesidumbu sikabawokazi. 20
Ngoku ke ndicela niphakamise isithethi esiza kufunda ngobom bomfi.'
6.2.1 Xela ukuba la madoda kuthethwa ngawo kwisicatshulwa
ayezokwenzani kwaManduleli. (1)
6.2.2 Lizisa yiphi intsingiselo ngenkosikazi yokuqgala kaManduleli igama
elikrwelelwe umgca ngaphantsi kwinkcaza engezantsi?
"... wayehlukene nayo ngonoquku, ..." (2)
6.2.3 Wayevakalelwa njani uMaThiyane ngokusweleka kukaManduleli?
Xhasa impendulo yakho ngolwazi olukwisicatshulwa. (3)
6.2.4 Nika amagama abazali bakaManduleli. 2
6.2.5 Xela izinto zibe MBINI ezathethwa lixhego lakwaPhungulwana
ngoManduleli. (2)
6.2.6 Lenza ntoni iggwetha leJdaji ukuze ufumaneke umzimba
kaManduleli? (2)
6.2.7 Ukubonakalise njani uMaThiyane ukuthembeka kwakhe kusapho
lwakwaNdawana? (2)
6.2.8 Khetha impendulo echanekileyo kwezi zikwizibiyeli.
Eli bali (libali elingemiba yentlalo/ libali elingolwaphulo-mthetho).
Xhasa impendulo yakho ngolwazi olusebalini. (3)
AMANQAKU ECANDELO C: 35

ICANDELO D: ISIHOBE
Kweli candelo, kukho imibuzo esetwe kule mihobe ilandelayo:

e ‘Indoda yokwenene' nguKN Manciya
e 'Mfazindini wase-Afrika' nguKN Manciya

Phendula YONKE imibuzo ekwimibongo oyifundileyo.
UMBUZO 7: IVAMNA BAFAZI BOLUSU - S Maputi nabanye

Funda lo mhobe kunye nesicatshulwa sombongo esilandelayo esithatyathwe kulo
mhobe uthi 'Mfazindini wase-Afrika' ze uphendule imibuzo. Amangaku awabelwe
umbuzo asisikhokelo sobude obulindelekileyo bempendulo.

QAPHELA: Phendula imibuzo esetwe kuyo yomiBINi imibongo oyifundileyo, oko
kukuthi UMBUZO 7.1 noMBUZO 7.2.

7.1 Funda lo mbongo ulandelayo uze uphendule imibuzo.

INDODA YOKWENENE - KN Manciya

Indoda yokwenene yezindilel' umzi wayo.

Le nt' indoda ngumthandi wesizwe sayo.

Le nt' indoda ngumhloniphi wesiqu sayo.

Indoda yokwenene ihlonel' usapho lwayo,

De iqwele ukuthand' umfazi wayo,

Yenz' imihlol' ukuhlonel' inkosi yayo,

Ithand' isizwe nezalaman' eziyigcinayo.

Intl' indod' eyinkokel' ekhokel' usapho Iwayo.
Indoda yingcongolo phezu kweziziba zezwe layo,
10 Ezimanz' anzongonzongo iinzonzobila zezwe layo,
11 Ayijwed' indoda sel' ingxang' engxangxasini;

12 Igcin' isidima owenen' umgcini lusapho Iwakhe.

13 Eyenene mwethu akulopholopho lamtshulatshu.
14 Eyokwenene ayinguy' uBhabhezilokhweni, ingcathu.

OCO~NOUILPEWNPE

7.1.1 Caphula umqolo osixelela ukuba indoda yokwenene izixabisile.

7.1.2 Nika izinto zibe MBINI ezithandwa yindoda yokwenene ngokwalo
mbongo.

7.1.3 Yahluka njani ngokomxholo i-okthevu nesesthethi yalo mbongo?

7.1.4 Izisa ngcinga ni ngentlonipho yendoda yokwenene kwinkosi yayo

inkcaza ekrwelelwe umgca ngaphantsi kulo mgolo ungezantsi?

Yenz' imihlol' ukuhlonel’ inkosi yayo.

7.15 Chonga isafobe esikumqgolo we-9 uze uxele udidi lwaso.

7.1.6 Xela umfanekiso-nggondweni ofumaneka kwinkcaza ebhalwe
nggindilili kumgolo we-11 uze uxele ukuba liveza ntoni ngendoda
yokwenene.

7.1.7 Nika iphatheni yemvano siphelo ekwikhaphulethi yalo mbongo.

Akuvumelekanga ukufotokopa eli phepha Tyhila iphepha

7.1.8 Ingaba  ungazingwenela  iimpawu zendoda  yokwenene
ezikhankanywe kulo mbongo? Xhasa impendulo yakho. (2)
7.1.9 Unjani umoya wembongi kulo mbongo? Xhasa impendulo yakho. (3)
KUNYE

Funda esi sicatshulwa sombongo silandelayo uze uphendule imibuzo.

MFAZINDINI WASE-AFRIKA — KN Manciya

Yizani bantu ninggine nank' umhlola.

Namhla kumhla ndalam' isimanga.

Silo sini na esi sity' utyani ngerhengge?
Yintoni na le inje mzi wakowethu aph' ekhaya?
Usisilo na nokuba ungumntu na?

Thetha kaloku, usabele xa ungumntu. Yeha!
Lixhishini utyani urheme bumthe swii.
Usisidla-tyani na de uthi swii mazindini?

O~NO O WNE

9 Kuloo maghwa aghaghazelisa imihlathi,

10 Ndithe mandla umfazi waseAfrika edovud' udaka,

11 Ath' exovaxova ab' enyovanyova ngezo zandla.

12 La mazwembezwembe ulungiselela imini zikaXakeka emtyantini
13 Ndimalam' entsintsitheka neziqonga zeepali ezidal' incilikithi,
14 Exhibitheka nje, ubawozala ukhala ngebhekilana yomthayi.
15 Yaya phi na imfobe kwesi sizwe sethu mdakasholondini?

16 Mazi zase-Afrika zona kade zayibamb' itshisa, sithi ngxe!

17 Lo mzi usuke wanezothe nesizungu,

18 Nxiphothise kwinto yonke aph' emzini.

19 Kukho yena inkululeko iyadakasa aph' ekhaya,

20 Kuba uth' ephethe uzipho ab' evez' izinyo.

21 Mveku zakhe ngogayi zifa naye lo mntu,

22 Kwakuphel' ubuncwan' emendweni zongcemba naye;

23 Asal' ethe caa izisini uKhenkebe ejacuzeka;

24 Loo ngonyam' imazinyo alubengu kusapho Iwayo.

25 Ngubani na ongem' entla ngamaboninge akhe?

26 Ndoda yaphi na enesidima ingenay' umfazi?

27 Ndoda yaphi na enosapho engekho umfazi?

28 Nguwuphi na umzi ogagambileyo ungenaye umfazi?

29 Ndoda yaphi na enokumelana nobuchuphathi bomfazi?
30 Ndoda yaphi na engema phambi komfazi?

31 Sibhongobhiyane saphi na esingethothi kowaso umfazi?
32 Ngubani ongathi exolisa angenjenjalo kowakhe umfazi?
33 Bumbejembeje beli lizwe sisakhono sabafazi.

34 Zwe lixakathe kangaka nje ngulo mfazi.

35 Ngazibini kuni zimazindini zeli lase-Afrika;

36 Sitsho kwiimazi ezisebenze zamil' ingca zibumba

37 Eyazo imizi phantsi kwamazwembezwembe namatiletile obomi.
38 Ngamana lo mthinjana wanamhla ungavuna lutho kuni;
39 Ukuhlonela ubulungisa nendalo kaNyangelemihla.

40 Ngamana udodana lungafunda nto,

Akuvumelekanga ukufotokopa eli phepha Tyhila iphepha

7.2.1 Babizelwa ntoni abantu kumqgolo woku-1? (2)
7.2.2 Caphula amagama amabini kumqgolo wesi-6, abonisa ukuba

imbongi iyamcenga lo mfazi waseAfrika. (2)
7.2.3 Kugagambisa ntoni ngomfazi waseAfrika ukuphinda-phindwa

kwesifanekisozwi, 'swii' esikumaqolo wesi-7 nowesi-8? (2)
7.2.4 Nika umfanekiso-ntelekelelo oziswa yinkcaza ebhalwe ngqindilili

kumgqolo ongezantsi.

Ath' exovaxova ab' enyovanyova ngezo zandla. (2)
7.2.5 Xela ibe MIBINI imisebenzi eyenziwa ngumfazi waseAfrika

ngokomgqolo we-13 nowe-14. (2)
7.2.6 Libhekisa kubani igama, ‘'mdakasholondini' elikumqolo we-15? (1)
7.2.7 Ngubani le ngonyama kubhekiswa kuyo kumgolo wama-24? (1)
7.2.8 Cacisa uluvo olubethelelwa yimbongi ngemibuzo buciko

ekwimiqolo yama-25-27. (3)

7.2.9 Nika ithoni yalo mbongo kwimigolo 38-407? Xhasa impendulo
yakho. (3)

AMANQAKU ECANDELO D: 35
AMANQAKU EWONKE: 70

